
1 статья 
1. Коми Республикаса Оланподувлӧн 69 статья серти Коми Республикаса юркарӧн лоӧ республика тӧдчанлуна Сыктывкар (водзӧ – Сыктывкар).
2. Коми Республикаса юркар – Коми Республикалӧн административнӧй, политика, наука да велӧдан, культура да история шӧрин, Коми Республикаса канму власьт органъяслӧн да Коми Республикаса канму органъяслӧн, Россия Федерацияса федеральнӧй канму власьт органъясса мутас органъяслӧн да канму органъяслӧн, а сідзжӧ Россия Федерацияса субъектъясӧс, Коми Республикаын суйӧрсайса канмуясӧс да войтыркостса организацияясӧс петкӧдланінъяслӧн меститчанін.
2 статья 
Коми Республикаса юркарлӧн могъясӧн лоӧны:
1) Сыктывкар мутасын войтыркостса, федеральнӧй, дінмукостса да республика тшупӧда мероприятиеяс, сы лыдын праздничнӧй лунъяслы да казьтылан кадпасъяслы сиӧм кыпыд мероприятиеяс (водзӧ – юркарса мероприятиеяс) нуӧдӧмсӧ котыртӧмын участвуйтӧм условиеяс лӧсьӧдӧмӧн, кутшӧмъяс йитчӧмаӧсь Сыктывкар праздничнӧя (тема серти) оформитӧмкӧд, юркарса мероприятиеяс культурнӧй уджтасъясӧн могмӧдӧмкӧд, найӧс юӧрӧн могмӧдӧмкӧд;
2) Сыктывкарса ӧтув вӧдитчан мутасъяслысь инфраструктура артмӧдӧм, видзӧм, сӧвмӧдӧм вылӧ условиеяс лӧсьӧдӧм, юркарса мероприятиеяс нуӧдӧм могысь индӧм мутасъяс бурмӧдӧмсӧ котыртӧм;
3) юркарса мероприятиеяс нуӧдӧмкӧд йитӧдын Сыктывкарса олысьясӧс, а сідзжӧ гӧсьтъясӧс транспортӧн могмӧдӧм вылӧ условиеяс лӧсьӧдӧм;
4) юркарса мероприятиеяс нуӧдӧм могысь Сыктывкарлӧн мудоръясын меставывса тӧдчанлуна автомашина туйяс серти туйвывса удж нуӧдӧм да на вылын туй вылын видзчысянлунсӧ могмӧдӧм;
5) юркарса мероприятиеяс нуӧдӧмкӧд йитӧдын Сыктывкар мутасын зданиеяс, стрӧйбаяс да мукӧд объект, сы лыдын карса гӧгӧртас объектъяс, стрӧитӧм, выльмӧдӧм, видзӧм вылӧ условиеяс лӧсьӧдӧм;
6) юркарса мероприятиеяс нуӧдӧмкӧд йитӧдын «Сыктывкар» кар кытшса муниципальнӧй юкӧнлӧн мутасын меститчӧм культура озырлун объектъяс (история да культура памятникъяс) видзӧмсӧ могмӧдӧм, наӧн вӧдитчӧм да паськыда тӧдмӧдӧм вылӧ условиеяс лӧсьӧдӧм.
3 статья
1. Коми Республикаса юркарлысь могъяссӧ Сыктывкарӧн олӧмӧ пӧртӧмкӧд йитӧдын Коми Республикаса канму власьт органъяс урчитӧм компетенция серти:
1) дасьтӧны да збыльмӧдӧны Коми Республикаса канму уджтасъяс, дінму уджтасъяс, кытчӧ пырӧны мероприятиеяс, кутшӧмъясӧс веськӧдӧма Коми Республикаса юркарлысь могъяссӧ Сыктывкарӧн збыльмӧдны отсалӧм вылӧ;
2) Коми Республикаса канму уджтасъяс, дінму уджтасъяс дасьтігӧн корӧны «Сыктывкар» кар кытшса муниципальнӧй юкӧнлӧн меставывса асвеськӧдлан органъясӧс видлавны мероприятиеяс, кутшӧмъясӧс веськӧдӧма Коми Республикаса юркарлысь могъяссӧ Сыктывкарӧн збыльмӧдны отсалӧм вылӧ;
3) збыльмӧдӧны оланпастэчасӧн урчитӧм мукӧд уджмог.
2. Коми Республикаса юркарлысь могъяссӧ Сыктывкарӧн олӧмӧ пӧртӧмкӧд йитӧдын «Сыктывкар» кар кытшса муниципальнӧй юкӧнлӧн меставывса асвеськӧдлан органъяс:
1) дасьтӧны да пӧртӧны олӧмӧ Коми Республикаса юркарлысь могъяссӧ Сыктывкарӧн збыльмӧдӧм вылӧ веськӧдӧм мероприятиеяс;
2) Коми Республикаса канму уджтасъяс, дінму уджтасъяс дасьтігӧн урчитӧм пӧрадокын участвуйтӧны мероприятиеяс видлалӧмын, кутшӧмъясӧс веськӧдӧма Коми Республикаса юркарлысь могъяссӧ Сыктывкарӧн збыльмӧдны отсалӧм вылӧ;
3) могмӧдӧны юркарса мероприятиеяс Сыктывкарын нуӧдӧм вылӧ колана условиеяс;
4) збыльмӧдӧны оланпастэчасӧн урчитӧм мукӧд уджмог.
4 статья
Мероприятиеяссӧ, кутшӧмъяс йитчӧмаӧсь Коми Республикаса юркарлысь могъяссӧ Сыктывкарӧн олӧмӧ пӧртӧмкӧд, вермӧны могмӧдны сьӧмӧн:
1) локтан финансӧвӧй во да планӧвӧй кадколаст вылӧ «Сыктывкар» кар кытшса муниципальнӧй юкӧнлӧн сьӧмкуд йылысь помшуӧмӧн урчитӧм сьӧм тшӧт весьтӧ;
2) мероприятиеяс вылӧ, кутшӧмъясӧс веськӧдӧма Коми Республикаса юркарлысь могъяссӧ Сыктывкарӧн збыльмӧдны отсалӧм вылӧ, субсидияяс тшӧт весьтӧ, кутшӧмъясӧс урчитӧма Коми Республикаса канму уджтасъясын, дінму уджтасъясын;
3) вотысь, кутшӧмӧс колӧ вуджӧдны Коми Республикаса республиканскӧй сьӧмкудйӧ Россия Федерацияса оланпастэчас серти, содтӧд отчисление норматив тшӧт весьтӧ, кутшӧмӧс урчитӧма Коми Республикаса республиканскӧй сьӧмкуд йылысь Коми Республикаса оланпасӧн.
5 статья 
Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь                                                             В.В. Уйба
Сыктывкар
2022 вося урасьӧм тӧлысь 22 лун

